
Яр Чаллы шәһәре Хакиме
карары

№М 88
21.03.2016                                                                                                          
«Яр Чаллы шәһәре каршындагы 
казанышлары өчен» билгесе турында 
Шәһәр Уставының 35 маддәсе нигезендә
К А Р А Р  Б И Р Ә М:

1. Расларга:

1) «Яр Чаллы шәһәре каршындагы казанышлары өчен» билгесе турында нигезнамәне, 1 нче кушымтада каралганча;

2) «Яр Чаллы шәһәре каршындагы казанышлары өчен» билгесенең тасвирламасын, 2 нче кушымтада каралганча; 

3) «Яр Чаллы шәһәре каршындагы казанышлары өчен» билгесе таныклыгының тасвирламасын, 3 нче кушымтада каралганча.
2. Үз көчен югалткан дип танырга:

1) Шәһәр Хакименең «Яр Чаллы шәһәре каршындагы казанышлары өчен» билгесен гамәлгә кертү турында» 2006 елның 12 апрелендәге 138 нче карарының 2 пункты; 
2) Шәһәр Хакименең «Шәһәр Хакименең 2006 елның 12 апрелендәге 138 нче карары белән расланган «Яр Чаллы шәһәре каршындагы казанышлары өчен» билгесе турында нигезнамәгә үзгәрешләр һәм өстәмәләр кертү турында» 2006 елның                             14 декабрендәге 505 нче карары;
3) Шәһәр Хакименең «Шәһәр Хакименең «Яр Чаллы шәһәре каршындагы казанышлары өчен» билгесен гамәлгә кертү турында» 2006 елның 12 апрелендәге 138 нче карарына үзгәрешләр кертү турында» 2010 елның 8 декабрендәге 511 нче карары;
4) Шәһәр Хакименең «Шәһәр Хакименең «Яр Чаллы шәһәре каршындагы казанышлары өчен» билгесен гамәлгә кертү турында» 2006 елның 12 апрелендәге 138 нче карарына үзгәрешләр кертү турында» 2012 елның 5 июлендәге М 441 нче карары;

5) Шәһәр Хакименең «Шәһәр Хакименең «Яр Чаллы шәһәре каршындагы казанышлары өчен» билгесен гамәлгә кертү турында» 2006 елның 12 апрелендәге 138 нче карарына үзгәрешләр кертү турында» 2012 елның 25 сентябрендәге М 630 нчы карары.
3. Әлеге карарның үтәлешен тикшереп торуны Яр Чаллы шәһәре муниципаль берәмлеге Башлыгы урынбасары Ф.И. Андреевага йөкләргә.
Шәһәр Хакиме







                    Н.Г. Мәһдиев
Яр Чаллы шәһәре Хакименең

2016 елның 21 мартындагы 

М 88 нче карарына

1 нче кушымта

«Яр Чаллы шәһәре каршындагы казанышлары өчен» билгесе турында
нигезнамә
1 бүлек. Гомуми нигезләмәләр
1. «Яр Чаллы шәһәре каршындагы казанышлары өчен» билгесе гражданнарның шәһәр каршындагы аеруча казанышларын, хезмәттә югары уңышка ирешүләрен, шәһәр үсешенә зур өлеш кертүләрен иҗтимагый тануның чагылышы булып тора.
2. «Яр Чаллы шәһәре каршындагы казанышлары өчен» билгесе белән бүләкләнүгә лаек гражданнарга «Яр Чаллы шәһәре каршындагы казанышлары өчен» күкрәк билгесе һәм күкрәк билгесенең таныклыгы тапшырыла.
3. «Яр Чаллы шәһәре каршындагы казанышлары өчен» билгесе белән суд хөкемендәге затлар бүләкләнми.
4. «Яр Чаллы шәһәре каршындагы казанышлары өчен» билгесе белән бүләкләүгә шәһәр Хакименең Рәхмәте белдерелгән һәм шәһәр Хакименең Мактау грамотасы белән бүләкләнгән гражданнар тәкъдим ителә. «Яр Чаллы шәһәре каршындагы казанышлары өчен» билгесе белән бүләкләү, элекке шәһәр бүләге белән бүләкләнгәннән соң кимендә 5 (биш) елдан соң гамәлгә ашырыла.
2 бүлек. «Яр Чаллы шәһәре каршындагы казанышлары өчен» 
билгесе белән бүләкләү тәртибе
5. «Яр Чаллы шәһәре каршындагы казанышлары өчен» билгесе белән бүләкләү әлеге нигезнамәгә нигезләнеп башкарыла.

6. «Яр Чаллы шәһәре каршындагы казанышлары өчен» билгесе (алга таба – Билге) белән бүләкләү турындагы юллама белән оешмаларның хезмәт коллективлары, җәмәгать берләшмәләре, җирле үзидарә органнары чыга.
Билге белән бүләкләүгә тәкъдим итү өчен кандидатуралар һәм аларның характеристикалары коллектив җыелышында яисә җәмәгать берләшмәләрендә карала һәм раслана, бүләкләү кәгазендә шул хакта язып куела. Характеристикада бүләкләүгә тәкъдим ителүченең шәхесен характерлаучы мәгълүматлар, төгәл хезмәт казанышлары, эшенең нәтиҗәлелеге һәм сыйфаты, җәмәгать һәм хәйрия эшчәнлегендә катнашуы турында мәгълүмат бирелә. 
7. Билге белән бүләкләү турындагы мәсьәләне карау өчен шәһәр Хакиме исеменә түбәндәге документлар тапшырыла:

1) оешма җитәкчесенең имзасы һәм мөһер белән расланган юллама;

2) бүләкләү кәгазе (2 нөсхә);

3) бүләкләнүченең персональ мәгълүматларын эшкәртүгә ризалыгы;

4) юллама белән чыгучы коллектив җыелышының беркетмәсе;

5) 3х4 үлчәмле 2 фотосурәт (төсле, ялтыравыксыз).
8. Оешма җитәкчеләре, аларның урынбасарлары, оешмаларның баш инженерлары, баш бухгалтерлары һәм баш икътисадчылары өчен өстәмә рәвештә түбәндәге документлар тапшырыла:
1) салым түләүче (оешма) тарафыннан салымнар, җыемнар, иминият кертемнәре, пени һәм салым санкцияләре түләү буенча бурычлар үтәлеше турында салым инспекциясеннән белешмә;  
2) оешманың иминият взнослары түләү буенча бурычы булу яки булмау турында Пенсия фонды идарәсеннән белешмә;

3) хезмәт хакы бирү буенча бурычы булмау турында белешмә;
4) оешманың техник-икътисад күрсәткечләренең гомумиләштерелгән таблицасы (ФТЭПП 7.5.3.-01.) (белешмәнең гамәлдәге срогы – 3 ай).
9. Башкарма комитетның персонал белән эшләү һәм муниципаль хезмәт идарәсе документларны Билге белән бүләкләү турындагы юлламаларны карау комиссиясе (алга таба – комиссия) утырышына әзерли. Комиссия составы шәһәр Хакиме тарафыннан раслана.
10. Тапшырылган документлар һәм комиссия бәяләмәсе нигезендә Хаким тарафыннан Билге белән бүләкләү турында карар кабул ителә. 
11. Билге белән бүләкләү турындагы юллама кире кагылган очракта, комиссия тарафыннан карар кабул ителгән көннән башлап бер ай эчендә комиссия әлеге карар дәлилләрен юллама инициаторына хәбәр итә.
3 бүлек. «Яр Чаллы шәһәре каршындагы казанышлары өчен» 
билгесе белән бүләкләүне рәсмиләштерү тәртибе
12. Бүләкләнүче затка билгеләнгән үрнәктәге билге һәм таныклык тапшырыла.
13. Билгене һәм таныклыкны тапшыру тантаналы шартларда шәһәр Хакиме тарафыннан гамәлгә ашырыла.  
14. Шәһәр Хакименең кушуы буенча аның исеменнән билгене түбәндәгеләр тапшыра ала:
- муниципаль берәмлек Башлыгы урынбасары;
- Башкарма комитет Җитәкчесе.
15. Билге белән бүләкләнүчеләрне исәпкә алу Башкарма комитетның вәкаләтле органы тарафыннан алып барыла. 
16. Билге белән кабат бүләкләү рөхсәт ителми.
17. Билгене югалткан очракта дубликат бирелми.
Муниципаль берәмлек 
Башлыгы урынбасары





                            Ф.И. Андреева 
Яр Чаллы шәһәре Хакименең

2016 елның 21 мартындагы 

М 88 нче карарына

2 нче кушымта

«Яр Чаллы шәһәре каршындагы казанышлары өчен»
билгесенең тасвирламасы
«Яр Чаллы шәһәре каршындагы казанышлары өчен» күкрәк билгесе алтын белән йөгертелгән композит металлдан эшләнгән 30 мм диаметрлы түгәрәк формадан гыйбарәт. Билгенең алгы як үзәгендә – Яр Чаллы шәһәренең гербы сурәтләнгән 15 мм диаметрлы түгәрәк медальон. Медальон әйләнәсе буенча кабарынкы ике боҗра арасында – «ЯР ЧАЛЛЫ ШӘҺӘРЕ КАРШЫНДАГЫ КАЗАНЫШЛАРЫ ӨЧЕН» дигән язу. Билге лавр ботакларыннан венок белән әйләндереп алынган.

 Билгенең арткы як үзәгендә – билгенең номеры, аның астында – төп өлештә кисешеп үткән ике лавр ботагы рәсеме. Әйләнә буйлап өске өлештә – чәчәк орнаменты, әйләнә буйлап аскы өлештә – бер юлда «ЯР ЧАЛЛЫ» дигән язу. 
Барлык сурәтләр һәм язулар рельефлы.
Билге элмәк һәм боҗра ярдәмендә 19 мм һәм 27 мм үлчәмле турыпочмаклы колодка белән тоташтырылган. Колодканың эчке ягы ак-зәңгәрсу төстәге ефәк муар тасма белән тышланган. Тасманың киңлеге – 21 мм, зәңгәрсу буй сызыкның киңлеге – 14 мм, ак буй сызыкның киңлеге – 7 мм.
Муниципаль берәмлек 

Башлыгы урынбасары





                            Ф.И. Андреева 

Яр Чаллы шәһәре Хакименең

2016 елның 21 мартындагы 

М 88 нче карарына

3 нче кушымта

«Яр Чаллы шәһәре каршындагы казанышлары өчен» 
билгесе таныклыгының 
тасвирламасы
«Яр Чаллы шәһәре каршындагы казанышлары өчен» билгесенең таныклыгы (алга таба – таныклык) караңгы куе кызыл төстәге ясалма күн белән тышланган               215 мм һәм 68 мм үлчәмле, каты тышлы ике битле китап формасыннан гыйбарәт.
Таныклыкның тышкы ягында алтын төстәге фольга белән басып, түбәндәгеләр ясалган: өске өлешнең үзәгендә – Яр Чаллы шәһәре муниципаль берәмлеге гербының сурәте, аның астында «ТАНЫКЛЫК» дигән сүз һәм астарак өч юлда «Яр Чаллы шәһәре каршындагы казанышлары өчен» күкрәк билгесенә» дигән сүзләр.
Таныклыкның эчке сул ягында түбәндәгеләр урнашкан: өске өлештә ике юлга «Татарстан Республикасы Яр Чаллы шәһәре», астарак – 30 мм х 40 мм үлчәмле фоторәсем өчен рамка һәм күкрәк билгесенең төсле сурәте.
Таныклыкның эчке уң ягында өстә «ТАНЫКЛЫК №____» дигән язу, аның астында бүләкләнүченең фамилиясен, исемен һәм атасының исемен язу өчен урын каралган. Аннан соң «билгеле белән бүләкләнә», астарак – «Яр Чаллы шәһәре каршындагы казанышлары өчен» сүзләре – ике юлда. Аннан соң бер юлда «Яр Чаллы шәһәре Хакиме» сүзләре, шәһәр Хакименең имзасы, инициаллары, фамилиясе языла. Астарак бер юлда – «Карар _____ 20__ № ____» сүзләре.
Яр Чаллы шәһәре муниципаль берәмлегенең герблы мөһере сул якта аста урнаша.
«Яр Чаллы шәһәре каршындагы казанышлары өчен» дигән язу – караңгы-кызгылт көрән буяу, калган барлык текст – кара буяу белән басылган.
Муниципаль берәмлек 

Башлыгы урынбасары





                            Ф.И. Андреева 

